
MALAKA OSHIRISH TIZIMIDA 
BOSHLANG‘ICH SINF 
O‘QITUVCHILARINI TABIIY-
ILMIY SAVODXONLIGINI 
RIVOJLANTIRISH MASALALARI
Saidova Dilnoza Maripovna
Farg‘ona viloyati pedagogik mahorat markazi
katta o‘qituvchisi

ORCID: 0009-0006-7249-2819

Annotatsiya: Jamiyat hayotida ta’limning o‘rni kundan-kunga ortib bormoqda. Ma’lumki, ta’lim yosh avlodni hayotga 
tayyorlashning asosiy va eng samarali vositasidir. O‘qituvchining kasbiy kompetentligining rivojlanganlik darajasi tizim 
xususiyatlarini hisobga olish, shuningdek, ta’lim jarayonining ilmiyligi va samaradorligiga bog‘liq. Shu bilan birga, ta’lim 
ishlab chiqarish, texnika va boshqaruv sohasida insoniyat tajribasini oqilona o‘zlashtirish vositasi hamdir. Ushbu maqolada 
boshlang‘ich ta’lim o‘qituvchilari malakasini oshirish jarayonida yangicha yondashuvlar hamda innovatsion metodlarning 
mazmuni va mohiyati to‘liq yoritilgan. O‘quvchilar bilimini baholashda ularning ijodiy fikrlashi, berilgan savollarga keng 
qamrovli javob berishi hamda javobni tabiat va turmush bilan bog‘lab izohlashi o‘qituvchiga dars berish samarador-
ligini oshirish hamda mustaqil qaror qabul qilish imkonini beradi. Ta’lim yutuqlarini baholash xalqaro assotsiatsiyasi (IEA) 
butun dunyo bo‘ylab ta’limni baholash, tushunish va yaxshilash bilan shug‘ullanadigan milliy tadqiqot institutlari, agent-
liklar, olimlar hamda tahlilchilarning xalqaro hamkorligidir. Mazkur notijorat va mustaqil tashkilot tarmog‘ida 60 dan ortiq 
mamlakat hamda 100 dan ziyod ta’lim muassasalari ishtirok etmoqda. 1958-yildan buyon IEA o‘quvchilarning matema
tika, tabiiy fanlar va o‘qish savodxonligi bo‘yicha baholash jarayonida ta’lim tizimidagi kamchiliklarni bartaraf etish uchun 
chora-tadbirlar hamda maqbul tavsiyalar ishlab chiqishi bilan boshqa xalqaro tashkilotlardan ajralib turadi.

Kalit so‘zlar: PIRLS, PISA, STEM, ilmiy va tabiiy savodxonlik, tabiiy fanlar integratsiyasi, metod, malaka oshirish, inno-
vatsion metodlar.
Abstract: The role of education in society is increasing day by day. It is well known that education is the main and most 
effective means of preparing the younger generation for life. The level of development of a teacher’s professional compe-
tence depends on the characteristics of the system, as well as the scientificity and effectiveness of the educational pro-
cess. At the same time, it serves as a means of rational assimilation of human experience in the fields of production, tech-
nology, and management. This article fully reveals the content and essence of new approaches and innovative methods 
in the process of improving the qualifications of primary education teachers. When assessing students’ knowledge, their 
creative thinking, comprehensive responses to questions, and their ability to link answers to nature and daily life enable 
teachers to independently make decisions that improve teaching effectiveness. The International Association for the Eval-
uation of Educational Achievement (IEA) is an international partnership of national research institutes, agencies, scholars, 
and analysts working to evaluate, understand, and improve education worldwide. This non-profit, independent network of 
organizations includes more than 60 countries and over 100 educational institutions. Since 1958, IEA has distinguished 
itself by developing effective measures and recommendations to address shortcomings in education systems through the 
assessment of students’ literacy in mathematics, science, and reading.

Key words: PIRLS, PISA, STEM, scientific and natural literacy, natural science integration, method, professional devel-
opment, innovative methods.

Аннотация: Роль образования в жизни общества возрастает с каждым днем. Известно, что образование явля-
ется основным и наиболее эффективным средством подготовки подрастающего поколения к жизни. Уровень раз-
вития профессиональной компетентности педагога зависит от научности и эффективности образовательного про-
цесса с учетом особенностей системы. В то же время это средство рационального освоения человеческого опыта 
в области производства, технологий и управления. В статье в полной мере раскрыто содержание и сущность 
новых подходов и инновационных методов в процессе повышения квалификации учителей начальных классов. 
При оценке знаний учащихся их творческое мышление, развернутые ответы на поставленные вопросы, а также 
умение связывать их с природой и жизнью позволяют учителю принимать самостоятельные решения, повыша-
ющие эффективность обучения. Международная ассоциация по оценке образовательных достижений (IEA) – это 
международное партнерство национальных научно-исследовательских институтов, исследовательских агентств, 
ученых и аналитиков, работающих над оценкой, пониманием и улучшением образования во всем мире. В этой 
сети некоммерческих и независимых организаций участвуют более 60 стран и более 100 учебных заведений. 
Начиная с 1958 года IEA выделяется среди других международных организаций разработкой действенных реко-
мендаций и мер по устранению пробелов в системах образования путем оценки грамотности учащихся в области.

Ключевые слова: PIRLS, PISA, STEM, научная и естественная грамотность, интеграция естественных наук, 
метод, профессиональное развитие, инновационные методы.математики, естественных наук и чтения.

KIRISH
Ta’lim oluvchilar rivojlanishining yuqori darajasiga faqat rivojlantiruvchi ta’lim orqali erishish mumkin, bunda 

ta’lim oluvchilar bilimlarnigina o‘zlashtirib qolmay, balki bilim olish usullarini ham o‘zlashtiradi. Bilim olish usuli – 
bu sub’ektiv bilish vositalari bo‘lib, ularsiz ta’lim oluvchilarning ijodiy faoliyati amalga oshmaydi. Rivojlantiruvchi 
tizimda bilimlar ta’lim oluvchilarning faol mustaqil bilish faoliyati jarayonida olinadi. O‘qituvchining asosiy vazi-
fasi esa ta’lim oluvchilarga ularning bu bilimlarga bo‘lgan ehtiyoji va faolliklariga bog‘liq bo‘lmagan holda tayyor 
bilimlarni uzatishdan iborat bo‘lgan an’anaviy tizimdan farqli o‘laroq, ta’lim oluvchi faoliyatini boshqarishdan 
iborat bo‘ladi.

MAVZUGA OID ADABIYOTLAR SHARHI
Ta’lim-tarbiya sifatini oshirishning asosiy omili – o‘qituvchi va ta’lim oluvchining ta’lim jarayonidagi hamda 

tadqiqot ishlaridagi o‘zaro munosabati va aloqasidir. O‘qituvchi faqat axborot uzatuvchi emas, balki tashkilotchi, 
rahbar va maslahatchi bo‘lishi, ilmiy metodlar bilan qurollanib, ta’lim jarayoni qonuniyatlari va mexanizmlarini 
chuqur anglab, uni boshqarishi lozim. Rivojlantiruvchi ta’lim – bu o‘qituvchi va ta’lim oluvchi faoliyatlarining 
rivojlanish jarayonidir. Shunga ko‘ra, o‘qituvchi va tinglovchilar faoliyati, umuman olganda, malaka oshirish 
tizimida o‘quv-tarbiyaviy jarayonni ilmiy tashkil qilish muammosini hal etishga, xususan, pedagogik jarayon 
sub’ektlari – o‘qituvchi va tinglovchilarning mustaqil ijodiy faoliyatini shakllantirish darajasiga bog‘liq bo‘ladi. Bu 
esa tinglovchilarning muayyan muammolar bo‘yicha individual izlanuvchan faoliyatini tashkil etish va izlanish 
natijalarini ma’ruza yoki metodik maqola ko‘rinishida taqdim etishida namoyon bo‘ladi.

TADQIQOT METODOLOGIYASI
Tabiiy fanlar bo‘yicha savodxonlikni rivojlantirish yo‘llari quyidagilarga asoslanadi. O‘quvchilarning tabiat 

to‘g‘risidagi ilmiy jihatdan boxabar bo‘lishi ularning dunyoqarashini shakllantirish, tafakkurini rivojlantirishda va 
tabiat qonunlarini asoslab berishda tabiiy fanlar muhim ahamiyat kasb etadi. Tabiatda ro‘y berayotgan hodisa 
va jarayonlar, tirik organizmlarning rivojlanish bosqichlari, tabiat va jamiyat qonunlariga insoniyatning ko‘rsata-
digan ta’siri haqida ilmiy va amaliy bilimlar majmuasini yoritish tabiiy fanlar modulining asosiy vazifasini belgi-
laydi. O‘quvchining ichki motivatsiyasi qanchalik shakllanganligi, tabiiy va iqtisodiy fanlarga qiziqishi, atrof-
muhit muammolarini anglash va ularni hal etishda muhim qarorlar qabul qilishni bilishi hamda tabiiy va ijtimoiy 
muhitga ta’sirini tahlil qilish muhim o‘rin egallaydi.

Fanlarning o‘zaro integratsiyasi o‘quvchilarda tabiatni butun bir borliq sifatida, olamning yagona manzarasini 
anglashga yo‘naltirilishi lozim. Shu bilan birga, o‘quvchilar inson faoliyatining tabiatga salbiy va ijobiy ta’siri, 
zamon va makon miqyosidagi global ekologik muammolarni hamda tabiat oldidagi javobgarlik hissini tushu
nishlari, sog‘lom turmush tarziga amal qilishlari, tabiiy resurslardan oqilona foydalanish ko‘nikmalarini egal-
lashlari orqali tabiat va jamiyat taraqqiyotiga o‘z hissasini qo‘sha oladigan kompetent shaxs sifatida tarbiyala-
nadilar. STEAM ta’limi asosida tabiiy fanlar yo‘nalishida o‘quvchilarning egallagan bilim, ko‘nikma va malakala-

rini kundalik hayot bilan bog‘liqligini ko‘rsatishda dars va sinfdan tashqari mashg‘ulotlarda o‘quv tadqiqotlarini 
o‘tkazish, tajribalarni bajarish, loyihalashga yo‘naltirilgan ijodkorlikni rivojlantirish, yangiliklar yaratishga bo‘lgan 
qiziqishlarini kuchaytirish maqsad qilingan. O‘quvchilarning mantiqiy fikrlashi va amaliy ko‘nikmalarini shakl-
lantirishga yo‘naltirilgan xalqaro baholash dasturlari (PISA, TIMSS) talablariga mos keladigan topshiriqlar bilan 
ishlash, amaliy mashg‘ulotlar, laboratoriya ishlari hamda mustaqil bajariladigan ijodiy topshiriqlar orqali o‘quv
chilarda mustaqil va kreativ fikrlashni shakllantirish o‘qituvchining asosiy vazifalaridan biri sanaladi.

TAHLIL VA NATIJALAR
Tabiiy fan o‘quvchilarda tabiiy va ijtimoiy-iqtisodiy ob’ekt, jarayon va hodisalar, vatanimiz tabiiy sharoiti 

va boyliklari, aholisi va iqtisodiyoti, jamiyat va tabiatning o‘zaro aloqadorligi, tabiatdan oqilona foydalanish va 
ishlab chiqarishni ratsional tashkil etishning global va hududiy muammolari haqida ilmiy va amaliy tushun-
chalarni shakllantiradi, mustaqil fikr-mulohaza yuritishni, geografik bilimlarni amalda qo‘llashni o‘rgatadi. Fanni 
o‘qitish jarayonida o‘quvchilarda xaritalardan foydalana olish ko‘nikmalari, ekologik, iqtisodiy va geosiyosiy 
savodxonlikni shakllantirishga alohida e’tibor qaratiladi. Tabiiy fan o‘quvchilarda tabiiy muhit, inson va ishlab 
chiqarish haqida tushunchalarni shakllantirish jarayonida oid ma’lumotlardan foydalanadi, turdosh fanlar sohasi-
dagi bilimlarni o‘z maqsad va vazifalaridan kelib chiqib, mazmun mohiyatiga singdiradi. Shu bilan birga, tabiiy 
fanni o‘qitish natijasida shakllantiriladigan tushuncha va kompetensiyalar boshqa tabiiy fanlarda o‘rganiladigan 
ob’ekt, hodisa va jarayonlar haqida kompleks tasavvurni tarkib toptirishga xizmat qiladi. Tabiiy fan o‘quvchilarda 
jonli tabiatning ob’ekti va tizimini his etish, jonli va jonsiz tabiat o‘rtasidagi aloqalarni shakllantiradi. Jonli muhit 
muammolarini hal qilish ko‘nikmalariga ega bo‘ladilar, o‘quvchilarning sotsializatsiyalashuvi yaxshilanadi. Bir 
vaqtning o‘zida atrofimizni o‘rab turgan jonli tabiatga ijobiy munosabat, tabiiy rang-baranglikni saqlab qolish, 
shuningdek, javobgarlikni his qilgan holda mustahkam hayotiy faoliyat shakllanadi.

Tabiiy fanni o‘qitish jarayonida o‘quvchilarning mantiqiy fikrlash qobiliyati, aqliy rivojlanishi va umuminsoniy 
qadriyatlarni shakllantirish barobarida olamning yagona manzarasiga oid tafakkurlarini rivojlantirish hamda 
egallagan bilimlardan kundalik hayot faoliyatlarida foydalanish ko‘nikmasini shakllantirish ko‘zda tutiladi. Ko‘rib 
o‘tganimizdek, an’anaviy yondashuv bilan tabiiy fanlar bo‘yicha savodxonlikni tahlil qildik. Yuqorida sanab 
o‘tilgan takliflarning bajarilishi yoshlarni nafaqat xalqaro ta’lim sifatini baholashdagi testlarda yuqori ko‘rsat-
kichlarga erishishini ta’minlaydi, balki o‘quvchilarning boshqa tabiiy fanlarga bo‘lgan qiziqishlarini orttiradi, 
abituriyentlarning oliy ta’lim dargohlariga kirishda yuqori ballar to‘plashiga va ta’lim sifatini oshirishga yordam 
beradi.

XULOSA
Tabiiy fanlarni o‘rganish jahonga mashhur buyuk ajdodlar ishini davom ettirish, yoshlarning innovatsion 

va yuqori texnologiyalarga qiziqishini orttirish, ularni ilmiy-tadqiqot ishlariga yo‘naltirish va dunyoqarashlarini 
kengaytirish bilan ham muhimdir. Tabiiy fanlar kuchli rivojlangan davlat iqtisodiyotida ham, xalqaro xavfsizlikni 
ta’minlashda ham o‘z o‘rniga ega. Ilm-fanga, ustoz-murabbiylarga e’tibor qaratilayotgan shunday zamonda 
biz o‘qituvchilardan yangi zamonga yangicha qarash, yondashish va texnologiyalar bilan o‘quvchilar ongiga, 
qalbiga kirib borish talab qilinayotgan bir paytda, shu oliy maqsad ila qadam tashlashimiz lozimdir. Yuqoridagi 
fikr va mulohazalardan ko‘rinib turibdiki, hozirgi kunda xalq ta’limi xodimlarining kasbiy ehtiyojlarini aniqlash 
va ularning malakasini oshirishga differensial yondashuv dolzarb muammo sifatida qaralmoqda. Bunday 
muammolarni hal etish esa o‘z navbatida malaka oshirishning samarali tizimini yaratishni taqozo etadi. O‘qituv
chining kundalik ishida tadqiqot elementlari har doim bo‘lgan va kelajakda yanada ortib boradi. Shu sababli, 
ayniqsa boshlang‘ich sinf o‘qituvchisining kasbiy-metodik faoliyati xususiyatlarini chuqur o‘zlashtirishi, kasbiy 
o‘z-o‘zini anglashiga sharoit yaratish, ularning ijodiy qobiliyatlarini rivojlantirgan holda tadqiqot ko‘nikmalarini 
shakllantirish, kasbiy fikrlashga o‘rgatish lozim. Bu esa har bir tinglovchini tadqiqot faoliyatiga jalb qilish bo‘yicha 
yaxlit tizimni ishlab chiqishni taqozo etadi. 

Tinglovchilarning bilish mustaqilligi va ijodiy ko‘nikmalarini rivojlantirishda mustaqil ish keng imkoniyat-
larga ega. Didaktikada mustaqil ish ta’lim oluvchilarda bilish mustaqilligini rivojlantirishga imkon berishi, bilish 
mustaqilligi o‘z navbatida mustaqil ta’lim olish poydevori ekanligi isbotlangan. Hozirgi davrda oliy ma’lumotli 
mutaxassislardan mustaqil ta’lim olish faoliyatiga tayyorlik emas, balki unga mos tajribaga ega bo‘lish talab 
qilinadi. Buning uchun malaka oshirish va qayta tayyorlash markazlarida o‘quv jarayonini tashkil etishda 
mustaqil ta’lim olish ustunligini ta’minlagan holda ta’lim va mustaqil ta’lim olish uyg‘unligiga erishish mumkin.

Xulosa shuki, pedagoglar auditoriyadan tashqari o‘z bilimlarini mustaqil ravishda oshirib, fanga doir zarur 
bilimlarni egallagan bo‘lishlari kerak. Mustaqil ta’lim orqali o‘qitish jarayonining samaradorligini ta’minlovchi 
pedagogik malakalar, gumanitar bilimlarni anglatuvchi kasbiy tafakkurni shakllantirish, pedagogik bilimlar 
tizimini egallash hamda mutaxassisligi bo‘yicha o‘qitish texnologiyalarini o‘zlashtirish muhim hisoblanadi.

Foydalanilgan adabiyotlar ro‘yxati:
1.	 Jo‘rayev R. va boshqalar. Pedagog kadrlar malakasini uzluksiz oshirish mexanizmini takomillashtirish. O‘quv-metodik 

qo‘llanma. – T., 2021.
2.	 Ibragimov A.A., Fayzullayeva G.Sh. Malaka oshirish kurslarida amaliy mashg‘ulotlarni tashkil qilish va o‘tkazish. 

Uslubiy qo‘llanma. – 2022.
3.	 Ismailov A.A. va boshqalar. O‘quvchilarni xalqaro tadqiqotlarga tayyorlashga mo‘ljallangan axborotnoma, 2-son. – 

Toshkent, 2020-yil, 128–129-betlar.
4.	 Институт стратегии развития образования Российской академии образования. Основная информация об 

исследовании PIRLS. – 2014.
5.	 www.pedagog.uz

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

